
Ili ilyashi lyalandwa 
mucitabo cakale imyaka amakana 

na makana ayakale. Yonse amashiwi 
nalakweba yacishinka. Yambi 

yalekosa ukuyasumina. 
lelo icishinka lyonse 

cilaba icayafya 
ukumfwa ukucila 

ubufi.



Pakutendeka ilyo umuntu 
wantanshi talapangwa, ilyo 
takulaba , Isonde, akasuba, 

intanda, nelyo ulubuuto 
nenshita tafilabako, Lesa 

eko aali.



Ekafye ewaliko 
uushakwata intendekelo 
lelo taali eka. Lesa taaba 

ngo muntu, lelo baba batatu 
muli umo. Cila muntu aba 

uwalingana nomunankwe kabili 
onse wamuyayaya, Bonse 

bakwata imibeele imo ine, amaka, 
imicitile ne mifwaile. Alaandile 

kumwine eka mukutemwa 
kumo kwine.

lelo Lesa aalefwaya 
ukutwakanyako umweo 

wankwe. Alefwaya 
abena mupalamano 

nabanankwe.



Baibele*yatweba ati Lesa abumbile 
bamalaika abengi abapusana 

abakumulumbanya Abaashinguluka 
icipuna cabukata. Lelo umo uwaleitwa 

Lucifa atungulwile ibumba lya 
bamalaika icakaniko capatatu (1\3)

ukusangukila Lesa. Lesa abatamfishe 
kumuulu na Lucifa ishina lyakwe lya 

pilibuka alaitwa Satana.



Ili lyashi lya kwa Lesa 
ukubomba nabantu.

lelo ili 
telyashi lyabo.

Ibuula Isaiah 45:18-lolesha * pebuula 322 apali ubulondoloshi ubwipi ubwa citabo 

icitwa Baibele. Ngaulefwaya ukwishibilapo nafimbi pali Satana, mona Esaya 14:12-14, 

Esekeli 28:13-19, Mateo 25:41, Luke 10:18, ukusokolola 12:4, 20:2.



Pakutendeka Lesa apangile 
umuulu ne sonde. Ilyo papile 

inshita isonde lyaishileba 
icimfulumfulu, kabili tamwali 

kantu nelyo kamo. Na kabumba 
aleshinguluka pamulu wamenshi.



Apopene Lesa alandile 
mumfimfi ati

Ucibike kwati 
takwali abantu 

abengi nge 
lelo. Kabumba 
tabomfeshe 

amano yakupanga 
umuntu ukufuma 

kucinama. 
Apangile 

ifintu fyonse 
ukubomfya 
ishiwi ukuti 

fibeko. Munshiku 
mutanda, Lesa 

apangile; ifimuti 
, inama no muntu 

pakwisusha 
isonde.

3-ibuula- mupepi na 4004 B.C- 
Ukutendeka 1:2-3.



pabushiku ubwalenga 
mutanda Lesa abumbile 

umuntu ukufuma 
kulukungu lweloba.

Lesa aputilemo umupu wakwe 
mucibumbwa celoba, elyo 

umuntu aishileba uwamweo. 
Apangilwe mucata cakwa 

Lesa-ukucila panama.



Lesa aitile icibumbwa 
cipya umuntu elyo 

amupele ishina 
lya Adam.

Lesa amwene 
pali fyonse ifyo 
apangile atile 

“nafiwama sana”
Ibuula Ukutendeka 1:31, 2:7



Cila bushiku, 
Lesa alelanda 
na Adam, no 
bwikalo bwali 
bwino. Lesa 

aletele inama 
shonse kuli 
Adam pakuti 

enike cila nama 
ishina. Lelo 

wene takwete 
umunankwe 

uwakwangala 
nankwe.



Na Lesa atile ati

Nalapanga 
uwakwafwa 

Adamu.

Lesa abikile Adamu mutulo 
utwingi, elyo abulile ulubafu 

lumo kumuntu nokupanga 
Umwanakashi uwayemba ukuba 
kafwa wakwe uwatemwikwa.



Lesa abushishe adamu no 
kumuletela umwanakashi. 
Abebele ukuti bakakwate 

abaana Nokwisusha isonde, 
elyo Adamu ainike umukashi 

wakwe uwayemba Eva.

Bonse baali ubwamba, 
lelo baali ngabana 
abanono, tabaishi 

ukuti baali ubwamba.

Satana, 
umubi, 

alelolesha 
fye.

Iifupa 
lya pa 

mafupa yandi 
kabili munofu 
wa munofu 

wandi.



Kuti 
mwalya fyonse 

kufimuti fya mwibala, 
lelo mwikalya kucimuti 
capakati kebala, pantu 

ubushiku mukalyako 
mukafwa.

Lesa alandile 
palwa fimuti 

ati ….

Baali abansansa mwibala. 
Tamwali ulubembu, 

tamwali insala; tamwali 
umwakaba sana nangu 

umwatalala sana.

Ibuula ukutendeka 1:28, 2:2, 16-
22, 25



Satana alipatile Lesa kabili 
aalefwaya ukonaula ifyo Lesa 
alecita, lelo alefwaya inshila 
yakulandilamo na Eva, eico 

aingile mucibumbwa icayemba 
nokubomfya akanwa kaciko.

Bushe Lesa 
alimwebele ukuti 
tamufwile ukulya 
kucimuti conse 

icamwiba?



Ha! 
Tamwakafwe. 

Mukaba nga Lesa 
ilyo mukalyako. 

Mukakwata 
ubwishibilo nga 
Lesa. Mukeshiba 

ubusuma no 
bubi.

Alandile 
ati kuti twalya 
kucimuti conse 
ukufumyakofye 
ici cimo, naco 

ngatwaikatako, 
kuti twafwa.



Cisuma 
mukumoneka!. 

Cilemoneka kwati cakulya 
icisuma. Kuti canenga 

ukuba uwamano nga nalya, 
Lelo Lesa alandile ati 
mwikalyako kucisabo.

Eva taishibe ubusuma 
no bubi umo fyalolele.



Eva aishile ibukisha 
ninshi napapita 

inshita ukuti nabepwa. 
Camulengele 

ukwishiba busuma 
no ububi, Lelo ububi 
ebwalemutungulula..

Eva tanakile Lesa 
alile ne cisabo.



Eva abulile 
icisabo no 
kutwalila 

umulume wakwe, 
nokumweba 

ukulya.

Wamona! 
Nshifwile!. Lya, 

calakulenga ukuba 
uwamano naiwe.

Ibuula - Ukutendeka 3: 1-6, 
Ukusokolola 20:2



Balilwike no 
kuba nensoni 
ilyo baishibe 

ukuti bali 
ubwamba.

Ha, 
ha, ha, ali 

nokumipaya nomba, 
moneni ifyo 
ancitile ine.



Tatwacinakila 
Lesa, alaisa 
nomba line. 

Tufwile ukufimba 
pa bwamba 

bwesu.

Nifinshi 
twacita?



Adamu! 
uli kwi?

Ninani acikweba 
ati waciba ubwamba? 

Bushe nautoba ifunde 
lyandi nokulya 

icisabo na kukenye?

Na 
cumfwa 
ishiwi 
lyobe 
kabili 

nacitiina 
pantu 
naciba 

ubwamba.



Umwanakashi 
mwampele eulengele 

ncite ici.

Ibuula - ukutendeka 3: 6-12



Hisssss

Insoka 
yacimbepa yacinjeba 
ati tawafwe nkaba 

ngaimwe,nomba nshili 
ngaimwe, naumfwa 

ububi.



Eco Lesa atipile 
insoka atile…

Pantu 
naucita ici 

wakulaendelela 
pefumo lyobe 

kabili wakulalya 
ulukungu.

Nkabika ulubuto lobe 
nomwana wamwanakashi 
ukuba abalwani. Ulubuto 

lobe luli nokusuma 
kukatende kamwana 
wamwanakashi, lelo 

ena akakunyanta 
kumutwe.



Ubu ebulayo 
bwabulwi 

bwakuntanshi. 
Inshita ili 
nokwisa 

ilyo ulubuto 
lwamwanakashi 

lukacimfya 
Satana. Uyu 
muntu ali 

noku lubula 
abantu bonse, 
ukubabwesesha 

kuli Lesa no 
kubapokolola 

ku citipu 
calubembu 
ne mfwa.

Lesa nga ali onawile Lusifa naba malaika 
bakwe bonse munshitafye iinono, lelo ali 
balekele ukuti babepo babe icakweseshako 
umutundu wabantu bonse. Bushe abantu 
kuti bakonka Lesa nangu kuti bakonka 

Satana muli bucisanguka bwakwe?Ibuula ukutendeka 3:13-15



Lesa akandile 
abantu bonse 
nokutila kuli…

Adamu, 
pantu wacumfwila 

kumukashi wamunakila 
nokukana umfwila ine. 

Nkatiipa Isonde no 
kuleka imyunga na ficilasa 

ukukula bwino ukucila 
ifilimwa, kabili Ukalabomba 

namaka pakuti usange 
ifyakulya ukufuma kumushili. 

Ukalacuula inshiku shonse 
ishamweo obe, pakusanga 
icakulya ukalapiba amabe 

pampumi yobe pakafye 
ukafwe ukabwelele 

kwiloba uko 
wafumine



Nomba inshita yalifika 
iyakwa Adamu na Eva ukufwa 
ngefyo Lesa alaile. Nomba 
munshita yakuti abepaye, 

Lesa aipailemo inama 
mucifulo cabo abula impapa 

nokupanga ifyakufwala 
ifya kwa Adamu na Eva.



Tatwipeye! 
tucili abamweo!

Aipailemo 
inama mucifulo 

cesu!

Adam na Eva tabafwilie 
bulyabwine bushiku, pantu 
inama ishakaele eshafwilile 

mucifulo cabo, lelo ubupingushi 
bwamfwa bwali pali bena, pantu 

kuntanshi bali nokwisa fwa. 
Imfwa ecilambu ca lubembu.



Ico Adam na Eva nomba baba 
ababembu, Lesa abafumishe 

mwibala ilisuma pakuti tabalile 
kucimuti camweo no kwililila 

abamweo mulubembu.



Lesa abikile bamalaika 
ebetwa bakerubi 

pamwinshi webala 
ukukanya onse ukuya 

kucimuti camweo. 
Ibala lyalonawilwe 

necimuti mukulekelesha 
cafumishiwe 

pesonde. Ubushiku 
bumo cikaletwa 
kabili pesonde, 

kwena nintangila 
mukulondolola 

ili ilyashi.

Ibuula Ukutendeka 3:17-24, Ezekelo 18:4



Adamu na Eva balikwete 
abaana abengi. Kuntanshi 

abana babo abaume na 
banakashi batampile ukupana 
nokukwata abana palwabo.

Ilyo abantu tabalafula 
baleupana mundupwa shabo. 

Lelo lintu bafulile Lesa abikilepo 
ifunde ukukanya abantu 

ukupana mundupwa. Pantu nga 
bakonkanyapo ukupa mundupwa 

kuti limbi balafyala abana ifilema.



Umwana wakubalilapo 
uwakwa Adamu na Eva, Kaini 
alelima umusalu ne fisabo. 

Umwana wacibili Abeli 
aleteka ifitekwa(inama). 

Bushe kuti caba ukuti umo 
pali aba emwana uwabulayo 
uwakwisa onaula Satana?

Kaini na Abeli balishibe pa lwakwa 
Lesa nefyalecitika mwibala. 

Lelo Lesa alilekele ukwenda no 
kulanda na bantu. Adam nenkulo 
shakwe shonse baali abapatuka 
kuli Lesa kumulandu wa kukana 
nakila kwakwa Adamu. Ubwikalo 
bwali ubwakosa ukwabula Lesa.



Ubushiku bumo aba abana babili 
bafwaile ukutotela Lesa mukupela. 

Wishi alibebele ifyo Lesa aipeye 
inama mwibala kale lintu babembwike. 

Nikukutetekela eko Abeli aipaile 
inama nokupela kuli Lesa.

Oh, mwe Lesa! 
ine ndimuntu 

umubembumbu, naipaya 
impanga nokuipela 
mucifulo camfwa 

yandi.



Kaini apele ifisuma ifyo 
akwete, lelo talyali 

lilambo lyamulopa. Kaini 
taumfwikishe ukuti ulubembu 

lwakwe lwakalifye Lesa.

Bushe umo pali aba kuti 
aisaba kalubula wabulayo?

Mwe Lesa, 
pokeleleni. ici 
icabupe icisuma 

sana cintu 
napela.

Ibuula Ukutendeka 4:1-4, 
AbenaRoma 3:23, abaHibulu 11:4

Lesa akanine Kaini ubupe bwakwe 
pantu tamwali mulopa.



Lesa alandile kuli Kaini ati 
ngawacicita ifyo ufwile ukucita, 
nganacisekelamo muli iwe. Wali 

nokuteka Abeli, kabili Abeli 
aali nokulaicefya kuli iwe.

Lesa alisekelemo 
mucabupe cakwa Abeli, 
elyo amwene ukusuma 

kwamulopa kwampanga iya 
kaele, Lesa afumishepo 
ulubembu lwakwa Abeli.



Bushe iwe 
ninshi uleyumfwila? 
Ifisabo fyandi no 

musalu naficindama 
ukucila umulopa 

wampanga. Nomba 
cinshi cikulengele 
ukuti uleyumfwa?

Munyina, 
inshita 

ekoili yakuti 
wapela ilambo 

lyamulopa.



Ninkwata 
yonse ifi 

nalakwipaya 
fye

Fu
up

u!.

Fu
up

u!.

Abeli afwa, na Kaini 
alefwaya ukufisa ulubembu 

lwakwe ulwakwipaya.

Ibula - Ukutendeka 4:5-8



Bushe kuti 
naishiba 

shani? Bushe 
kuti naba 

shani kasunga 
wakwa 

munyina?

Umulopa wakwa 
munyina obe 

ucili mumushili, 
ulelanda kuli Ine 

ububi ucitile.

Kaini, 
munyina 

obe Abeli 
alikwi?

Lelo Kaini teti afise 
ububi bwakwe kuli 

Lesa. Lesa alamona 
nokwishiba fyonse.



Lesa aleshiba fyonse. Alamona onse 
inshita yonse. Takungaba icingafisama 
kuli Wene. Alimwene ifyo Kaini acitile 

kuli Abeli. Lesa abikile icitipu pali 
Kaini nao abutukile mu matololo, 

asendele no mukashi wakwe 
.mukushininwa kwakwe kwamutele 
ubulanda bukalamba no kucuula

Kaini teti abe kalubula wabulayo. 
Nao wine alefwaikwa ukulubulwa.



Lesa 
nampela 

naumbi umwana 
umwaume 

ukusenda icifulo 
caulya Kaini 

aipeye.

Ninshani pabulayo bwakwa 
Lesa ubwamwana uwakulubula? 
Adamu na Eva balikwete umwana 
naumbi uwaleitwa Seti, nabambi 

abana abaume na banakashi 
bali fyelwe kuli bene.

Ibula Ukutendeka 4:9 -16, 5:4, 
imilimo ya batumwa 17:24 - 26



Seti alikwete umwana, no mwana 
wakwe nao akwete umwana, nabana 
abaume abengi balifyelwe, nangu 
cingaba ifyo tapali uwakufumyapo 
icitipu calubembu nangu ukucimfya 

imfwa. Bwangu bwangu abantu 
balifulile mu calo batapile ukukula 

imisumba, imishi, na mabala.



Lesa alandile ati, ‘‘kanshi 
nga nshapangile umuntu 
pesonde. Ndino konaula 
conse icamweo pesonde 

’’. Satana uwapata 
ubufumu bwakwa Lesa, 

akasekelamo ilyo akamona 
Lesa aipaya bonse.

Muli cilankulo 
iipya, abantu ilyo 

balefula no lubembu 
lwalefulilako, abantu 

balecita ulubembu 
lwabulalelale kabili 

bali ba fyongo. 
Amantonkanyo 

yabo yonse yali ya 
lubembu. Tapaali 

umulungami nangu 
umo. Adamu acitile 

ulubembu lumo, lelo 
abantu baishilecita 

imembu ishingi.



Bushe Lesa akakwata 
ulupwa ulwamutemwa 

nokwenda mucumfwila?

Papitile inkulo 
pabula, imyaka ikana 
limo ne imyanda ine 
(1400yrs) ne Calo 

Caiswilemo ulubembu.

Abantu basangwile 
abantu banabo 

abasha.

Ibuula—Ukutendeka 6:5-7, 
abena Roma 5:12



Lelo kwali umuntu 
umo uwalecita 
ifyabulungami 
kabili lyonse 

alecita ifisuma. 
Nangu Lesa 

alepanga ukwipaya 
bonse pesonde, 

afwaile ukubelela 
uyu muntu uluse 
no kunamwipaya 
pamo no lupwa 

lwakwe.

mupepi na 2500 B.C.



Noa, 
ndinokutuma 

ilyeshi 
ilikalamba 

pano isonde 
lyonse. Conse 

icipema cili 
nokufwa. Pakuti 
iwe uipusushe, 
ulupwalobe, 
nenama, uli 
nokupanga 
ubwato 

ubukalamba.



Bula inama 
shibililshibili, 

shonse ishapesonde 
ushibike mubwato. Uli 
nokubula inama cine 

lubali ishasuminishiwa 
ukulya. Ndinokukweba 
ifyakupanga icibwato 
kabili nefikalafwaikwa 
pakupenya pakwisa kwe 

lyeshi. 



Bushe Noa emwana uwabulayo, 
umo uwakonaula imilimo yakwa 

satana? Bushe akanakila 
Lesa nangu nao akafilwa?

Lesa aebele Noa ifyo ubwato 
bukakula ubukasunga fibili 
muli cila cibumbwa conse 
icamweo pesonde, pamo 
nefyakulya fikalalya.

Ibuula Ukutendeka 6:8-9, 17-22, 7:2



Ndemyeba umuku 
wakulekelesha. Lesa 

akonaula Icalo nelyeshi 
ilikalamba. Mufwile 

ukun’gumfwila no kuba 
naine mubwato.

Calengele Noa ubulanda 
ukutontonkanya efyo 

abantu bonse bali 
nokonaika pakwisa 
kwalyeshi, kanshi 

lyonse ilyo akwete 
inshita alebasoka 

ukuleka ukubembuka.



Ninshi 
Lesa 

uwacitemwiko 
engonawila 

abana bakwe?

Iwe 
wecipumbu 

icikote!

Pamulandu 
wa lubembu, mufwile 
ukuleka ukubembuka 
nokulanga ukutemwa 
kubena mupalamano 
ukwabula ulufyengo.



Mona, 
inama nashimbi 

shileisa palwashiko, 
kwati kuli umo 

uleshita.

Ilyo papitle imyaka 120, elyo 
apwile ukupanga ubwato. Lesa 
alengele inama shonse ukwisa 

kuli Noa ukufuma mu calo conse.



Shimbi 
shilemoneka 

kwati 
tatwashimonapo. 
Nshaishibe ukuti 

inama shamusango 
uyu ekoshaba. Bushe 
uletontonkanya ati 
kuti kwaba na cimbi 
pafyo Noa alandile 

palwa kwa Lesa 
ukutuma 
ilyeshi?

Teti 
cicitike! nikwisa 

ukwingafuma 
amenshi ayengi 
ayakwisa isusha 
isonde lyonse?

Ibuula -Ukutendeka 7:7-9; 
2 Petelo 2:5



Takuli 
incende 
naimbi 
iishele.

Ishi 
eshakulekelesha.

Noa, 
Inshita yafika, 

ingila mu bwato pamo 
nolupwa lobe ne nama. 
Nombalinefye inshita 
yalapwa kuli bonse 
abakaana ukuleka 

ukubembuka.



Yaaah, 
nomba 

cilemoneka 
kwati inkalamo 

nashibalya 
kale.

Nabapwishamo 
umulungu!

Lesa aieseleko 
iciibi cabwato, 

napanshiku 
cinelubali 

tapali 
ifyacitike.

Ha, 
Ha! Moneni 
ifipumbu ifi, 

fyaisalila pamo 
nenama shonse 

mucibwato pakati 
kamulundu apauma 
apali imilundu iingi 

ukufuma ukuli 
amenshi.



Lelo ubushiku ubwalenga 
cine lubali imfula yalyambile 

ukuloka namenshi ayaba Panshi 
yacalo yaishile pamulu.

Nshatala 
monapo 

icamusango 
uyu, bushe 

uletontonkanya ati 
aba bantu abafulungana 

abali mucibwato kuti 
balandilefye bwino, 

palwa kwa Lesa 
ukufwaya ukwipaya 

abantu bonse 
pamembu 
shabo?



Wilaangala 
iwe!, Lesa 

kutemwa, bushe 
kuti umuntu umo 
aba uwacishinka 

elyo bashimapepo 
besu bonse babe 

ababufi?

Kunshita yakale, takwali imfula. 
Umwela walebafye lyonse bwino 
nafubefube alefuma panshi no 
kutapilisha umushili. Takwali 

nangu umo uwa mwemepo nangu 
ukumfwapo palwamfula, eico 

abantu batontonkenye ati Noa 
nafulungana pakutontonkanya ati 
imfula ikafuma mumulu. Lelo Noa 
asumine mufyo Lesa amwebele.



Mwe 
Lesa, kanshi 

pusushenikofye 
umwana wandi!

kanshi 
nganaliufwa kuli 
Noa,ne mupumbu 

ine!

Ibuula Ukutendeka 7:9 -12, 16



Panshita ilya abantu 
bailwike ukuti ifyo Noa 

alebeba fyali fyacishinka, 
ninshi nabacelwa

Yalokele akasuba no bushiku 
inshiku amakumi yane (40 

days), pakafye impili shonse 
shaibila kumenshi isonde 

lyonse. Conse icamweo icipema 
califwile, ukufumyakofye 

abali na Noa mubwato. Pali 
nokupita ukucila pamwaka 
pakuti bakafume mubwato.

Mupepi na 2348 B.C.



Ndinokuba 
nensasa 
amenshi 

ngayapwa 
nokufuma 
mucibwato.

Pakulekelesha Noa atumine inkunda kabili 
nayo yaishile no musambo wacimuti kukanwa 

kaiko, icalepilibula ukuti kwali ifimuti 
ifyalekula. Nakabili, panuma aliitumine, 

napali ilyanshita tayabwelele. Icalepilibula 
ukuti yalisangile apakwila apasuma.

Ibuula – Ukutendeka 7:12, 19-23, 8:9-12



Ilyo tapalapita inshita, 
ubwato bwaikele pamulu 

walupili ulwaeitwa Ararati. 
Bonse baafumine mucalo 

cipya, icabulamo ulubembu.



Noa akuulile icipailo no kwipaya 
inama ngelambo kuli Lesa. Nangu 
Noa ali umuntu uwalungama, ali 
nolubembu mumutima wakwe. Ili 
lambo lyamulopa lyapelwe kuli 

Lesa ukwimininako umweo wakwa 
Noa ne myeo ya lupwa lwakwe.

Inama shaleiminiko balya cine 
konsekonse abaali nokufwa 
ku lyeshi, lelo baali puswike 

Kukusenaminwa kwakwa Lesa. Caali 
kwati nifilya Lesa acitile mwibala 

ilyo aipeye inama nokupanga 
ifyakufwala fya kwa Adamu na Eva.



Ndino 
nokubikako umukola 

mfula mumulu 
uwakumibukisha ukuti 
nshakonaule isonde 
kumenshi nakabili. 

Mukakwata abana abengi 
nokwisusha isonde 

lyonse.



Ndi nokubika umwenso 
munama uwakutiina abantu. 
Kuti mwalya inama shonse 

ishamweo nefikilika pe sonde, 
ngafilya fine mulya umusaalu 

ne finsabwansabwa, lelo 
tamufwile ukulya umulopa 

waca mweo conse. Wila 
ipaya muntu mu nobe.

Umo 
nga asangwa 

nomulandu wakwipaya 
umunankwe, nao baali 
noku mwipaya kubantu 

banankwe. Ngomuntu asuumya 
umulopa wamuntu munankwe 

nao bafwile ukumwipaya 
ukufuta pafyo acitile, pantu 

umweo waba mumulopa.



Noa aishileba umulimi 
wamyangashi. Icalo cipya cali 
inkumba bulili nendupwafye 

shine, lelo panshitafye iinono 
abana bakwe balisayamba 

ukukwata abana babo.



Noa asangile ukuti ukubika 
ifisabo fyamyangashi munsupa 

nokulinda imilungu iinono, 
Fikasanguka icakunwa icikola, 
ilyo anwine fyalengile ukuti 
akolwe. Noa aishile temwa ici 
icakunwa sana icakuti limo 

aleleka no kubomba. Limo alewa 
panshi ukwabula ukwishiba. 

Calengele ukuti atampe ukucita 
ifintu ifishalesekesha Lesa.

Ibuula- Ukutendeka 
8:4, 20, 9:1-29



Ubushiku bumo Noa 
alikolelwe sana 
icakuti alelefye 

ubwamba. Umwana 
wakwe Hamu 

aloleshe pabwamba 
bwakwawishi 

nokutapa 
ukuseka aebele 

bamunyina mwishiwi 
lyakutumfya 

kofyo amwene.



Umwana 
obe Kenani 
nabankulo 

shakwe bakaba 
ababomfi bankulo 

yakwa Shemu 
munonko.

Ilyo Noa 
abukile, 

abana bakwe 
abaume 

balimwebele 
ifyo Hamu 

acitile



Imyaka iingi 
iyakonkelepo 
ububusesemo 

bwalisaba ubwa 
cine. Abena Canani 
baishile ikala mu 

Pelesiti, baishileba 
ababomfi baba Yuda. Ubuula – Ukutendeka 9:21-27. 1Imilandu 4:40, 

Amalumbo 78:51, 105:23, 27, 106:22



Adamu 
na Eva

Kaini

Abeli

Seti

Lesa aipeye bonse 
ukufumyakofye abantu 

cine konsekonse.



Noa no lupwa 
lwakwe basangile 

ukusanaminwa 
kucinso cakwa Lesa.

Europe

Ya
fe

ti

Turkey

S
hem

u

Asia
E
g
u
pi
to

Africa

H
am

u



Muli ilyanshia Yafeti aile kumasamba naku 
kapinda kakukulyo(North) nokwikala 

nokusanduluka. 
Shemu aile kukabanga nokwikala mu Asia. 

Hamu aile kukapinda kakukuso(South) 
nokwikala mu Africa na kukapinda kakuso 

kaku Asia. Abankulo shamwana wakwe Kenani 
baikala palinomba mucalo icitwa Pelesiti 

Kanshi efyo na bantu basanduluka mu Calo.



Umwana wakwa Noa Hamu 
alikwete umwana wakwe 

Kushi na Kushi nao alikwete 
umwana ishina lyakwe ali 

Nimulodi. Nimulodi aishileba 
fundi wamaka kabili aali 

uwaishibikwa Isonde lyonse. 
Alikene uku nakila Lesa kabili 
atampile imipeple ya bufi mu 
musumba uwaleitwa Babiloni.

Mupepi na 2247 B.C.



Abantu bamu Babiloni tabalefwaya ukulekana 
nokusanduluka isonde lyonse ngefyo 
Lesa alandile, kanshi baishile ikatana 

capamo no kukula ulupungu ulukalamba 
nge ncende ya kushinshimwinamo.



Lelo te Kabumba wabo 
baleshinshimuna, Satana 
abatungulwile kukupanga 
tu lesa twabo utwafimuti, 

amabwe, ne fyela.



Can you guys 
understand what  

   I’m saying?

 
 

Lesa ali fulilwe pakukana kwabo 
ukusalangana pesonde lyonse. 
eco alengele abantu ukusosa 

indimi ishalekana lekana

Abalabomba nomba bali 
lekele ukumfwana, eico 

balifilwe ukukonkanyapo 
ukubomba.



Cilebumba lya mutundu lyaile 
inshila yabo. Abantu bamo baile 

kuncende ishitali pesonde, 
bambi baile mumato ayakalamba 
ku filila (Islands), bambi baile 

kukapinda kakulyo ukwali 
ukwatalala, nabambi baile mu 
ciswebebe umwakaba. Kanshi 
nomba icipope ca kwa Lesa 

icakwisusha isonde cafikilishiwa.



Lilya abantu bafula 
mwisonde, ulubembu 
kabili lwafulilako. 
Abantu batampile 

ukunkwila (ukupepa) 
utulubi nokulaba 

Lesa wamweo.

Ibuula - Ukutendeka 
10:6-10, 11:1-9

